
F A S O

kυmbg 
sen ya 

nana
n wilgd ka-

bεεlã tυυm-
gãnegdem 

sen ya a soaba 
(ki . baning la ka-
zeega . kamaana)

B U R K I N A

MINISTεεR NING 

SEN GET-A KOOBÃ, 

KOOMÃ LA KOOM 

PυGE BÕN-VιιLι 
YELLÃ

d lagem taab n tυm 
n yidg ka-bεεlã 

tυυm wila

moor sebre



F A S O

kυmbg sen ya nana
n wilgd ka-bεεlã tυυm-

gãnegdem sen ya a soaba
(ki . baning la ka-
zeega . kamaana)

B U R K I N A

MINISTεεR NING 

SEN GET-A KOOBÃ, 

KOOMÃ LA KOOM 

PυGE BÕN-VιιLι 
YELLÃ

d lagem taab n tυm 
n yidg ka-bεεlã tυυm wila

moor sebre

Tυntυmdb sull ning sen get-a ka-bεεlã la bεngã yell Burkina Faso wã (Seyisebe), 

yaa tυυm noor sen paamd teelg sen yit zãabã geosg yell sull nenge. A tυυm-

mengr a ye a sen maand yaa a tik sull ning sen get-a tυυmã kenesg yellã 

wilgr n ges tι ka-bεεlã tυυm-gãnegdem paam maanego. Sull ning sen 

get-a tυυmã kenesg yellã taoor soab yaa Ministεεr ning sen get-a 

koobã yellã sekletεεr zeneralle. Seyisebe rellda tυυm noor ning 

sen get-a koobã noy gãnegr yõgneg yellã n wilgd ka-bεεlã 

tυυm-gãnegdem sen kend to-to ninga, bal yaa tυυm no-

kãng n pυgd daar fãa n get tυυmã kenesg sull sen dιgs 

noy ninsã tũudum yelle.

Sebrã yiisgu : Tυυm nug wil tõkr sull sen get-a ka-bεεlã yell Burkina Faso (Seyisebe)

Sebrã yiisg zu-raoog soaba : a Sõmayιιla Sãnu sen ya Seyisebe perzιdã

Sebrã yiisg tυυm yõgnego : a Kalifa Tarware (sull ning sen get-a ka-bεεlã 

tυυm-gãnegdem zãab yellã neda)

Gυlsg sulli : a Anatoll Ninkεεm ne a Dυlae Dιyãmkũmba (sull ning sen get-a 

ka-bεεlã tυυm-gãnegdem zãab yellã neba)

Sebrã gυlsg la a naana maanego : Isala tυυm noore

Goama manesg la b lebgre : INADεS Formasõ-Burkina

Fot rãmbã yõgbo : εstatistika, Isala tυυm noore, Kabs

Sebrã yιlengo : Korlet empirmeer sullã

Ligdã kõta : Kooperasõ almande

Sebrã yalg wilgri

Kυmbg sen ya nana n wilgd ka-bεεlã tυυm-gãnegdem sen ya a soaba (ki, baning 

la ka-zeega, kamaana). Seyisebe, Waogdgo, Burkina Faso, yυυmd 2005, seb-

vã-nens 60.

Gom-bi-tigsi : tυυm-nugu, ka-bεεla, tυυm-nug wil tõkre, koobo, lebgre, leebgo, 

ka-bεεl raase, rιιb wεεnge sõngre, tιrlem yel-wilgdsi.

	 Sebrã	vũka…

Sag-kãngã gomda ka-bεεlã bãn-wilgds kasens yelle. A wilgda 
tυυmã sen ken to yaoolem yυυmã pυse la zu-loees nins 
tυυm-nugã ne a tυυm-mitb sen paame. A teegda ka-bεεlã 
tυυm-nug tõod sen venegd tυυm-gãnegdmã zĩnigr sen dat 
n sõng t’a yidgã yelle. Sag-kãngã vũk wegsame n wilg seb-
vã-neng a 6 zĩige.

Rãeenem	koεεga

Rog-n-mik	ka-bεεl	sen	be	Burkina	Faso

5

6

Tυυm-gãnegdmã	maaneg	yelle 17

Sag-kãngã wilgda tυlsem la paoong nins d sen geegd ka-bεεlã 
tυυm-gãnegdem zĩnigr pυge. Zu-loeesã toay-toay wegsame 
n wilgi. Re poore b wilga b yiidg soay bι tυυm nins sen gãneg 
sebrã pυgã. Sag-kãngã baasg zĩige b wilga tυυm-nug wil 
tõkr sull ning sen get-a ka-bεεlã la bεngã yellã (Seyisebe), la 
tυυm-gãnegdmã ligd paoong yelle. Sag-kãngã vũk wegsame 
n wilg seb-vã-neng 17 zĩige.

Tυυm-gãnegdmã	gom-biis	lυr-bila 58

•

•
•

	 D	lagem	taab	n	tυme	!

Ki, baning ne kamaan la kood nins d sen yãt n yιιd Burkina Faso. 
Bãmb la nin-buiidã rιιb yegre, b yiisd-b-la wυsg me n koosd ten-
yagsã pυse.

Ka la yυυm 20 pυge, rendame tι ka-bεεlã koob pãng ta sen be wã 
naoor a yiib n tõog n dιlg Burkina Faso nin-buiidã. Sen na yιl n tõog n 
maan de, rendame tι gιdgr nins sen sãamd ka-bεεlã tυυm-nug yidgrã yi 
sυka. Sõasg d sen tall ne tυntυmdb nins sen be ka-bεεlã tυυm wεεnge 
wã wilga tυυm-nugã pãng la a pãn-komslem zĩisi. Re poore, d yãgsa 
tυυm nins sen sõmb n tυmã. Makre, d sõmbame n ges tυυm keer yιlgr 
yell wala samã paoongo, kaorengã la kibayã paoong yelle. Rιllame 
tι laloa rãmbã la so-tũudsã yι veenes n yιιg la b yã tũubu. Rιllame tι 
tυntυmdbã sul paam pãng n paas la b tõog n tυm tυυm nins Leta wã 
sen bas n kõ-bã. Rιllame tι raagã yεl ken sõmblem paase, tι kete.

Woto fãa bee tυυm-gãnegdmã pυge. Tυυm-gãnegdmã yaa teelg 
goofneerã sen kõt tυntυmdbã. Tυntυmdbã sõmbame n lagem n zĩnd ne 
taab n naag taab n yidg b tυυm-nugã. Yaa re yĩng la koaadbã, lεεbdbã, 
toandbã, koodã lεbgdb ne tυυm noy nins sen tυmd b menge wã zĩnig 
tυυm-nus wil tõkr sull sen get ka-bεεlã la bεngã yellã (Seyisebe).

Sebrã y sen tar y nuge wã yaa kυmbg sen ya nana n wilgd ka-bεεlã 
tυυm-gãnegdem sen ya a soaba (ki, baning la ka-zeega, kamaana). A na 
n sõng-y lame tι y bãng bũmb ning sen be a pυge wã. A togame n sõng 
tυυm-nugã wil tõkr sull t’a nebã bãng n tυm ne taab n yidg b tυυmã.

Lagem taab n tυmã bal n tõe n sõng tι tõnd ned kam fãa paam ligdi, 
la sõng tι Burkinabε rãmbã zãng paam n dι n yiis b kom.

A Sõmayιιla Sãnu, Seyisebe perzιdã

	 Rog-n-mik	ka-bεεl	sen
	 	 be	Burkina	Faso

Ka-bεεlã rιkda zĩig sen ya bedr wυsg tengã koob la a rιιb yell 
wεεnge. La baasg zãnga, ka-bεεlã tυυm-nug yõgneg yaa yook tι 
looge. Ka-bεεlã raag pakame n base, la a tυntυmdbã pa tar teelg 
sen sek na sõng-b tι b tõog n tυm b tυυmã sõmb ye. Nin-buiidã 
sõor sen paasdã kιtame tι sen segd ne maaneg yaa d ges tι tυυm 
wil-tιrs paam yidgr n zek d rog-n-mik ka-bεεlã tιrlem. Re segdame 
n tõe n sõng koaadbã tι b paoong paas la sõng sυk nebã tι b tõog n 
tυm n yidg b tυυmdã sõmbo. Re me le togame n tõe n sõng koodã 
rιtb tι b paamd kood sen zemsd ne-b la pa toog wυsg ye, sen na 
yιl tι b ra baood n na n daad mui sen yi kεεng wakat fãa ye.

Ka-bεεlã	tυυm-nug	sen	ya	a	soab	kυmb-n-	

	 wilgri

Tυυm-nugã	yõgnego

Tυυm-nugã	zu-loe-kasense

Tυυm-nugã	beoog	yell	la	a	pãng	zĩisi

7

Ka-bεεlã	tυυm-nug	sen	ya	a	soab	
kυmb-n-wilgri

Ka-bεεlã tara pãng wυsg koobã la rιιbã wεεnge. Rũndã zugã, εgtaar 
piig sen ko zugu ka-bεεlã rιkda a nii. D sã n kυmb zãng n naage, ka-
bεεlã rιkda sen zem εgtaar milyõ a tãab (3) la kobs naase (400) yυυmd 
fãa. B sεεge, leebgã kood rιkda sen yιιd εgtaar tus 
kobs-nii (800 000), tι pυι-sυkã fãa yaa lamdo 1.

Yυυm 20 wã pυge, ka-bεεlã zĩ-koods vιυυg 
paasa wυsgo. Yυυm 2002-2003 wakato b ra yaa 
εgtaar milyõ a 3 443 000, tι yυυm 1996-1997 wakat 
bι b ra yaa εgtaar milyõ a 2 783 000. La, leebgã kood paasame n 
yιιda. Yυυm 20 sen looge, εgtaar 10 zugu b ra rιkda a ye (1) bala. 
Yυυm 1996-1997 wã wakato, ra yaa εgtaar a ye la pυι-sυka (1,5), 
la rũndã zugã kood sen yiisd n koosd kεεngã rιkda sen dat n ta 
εgtaar a yiib (2) piig (10) zugu.

———— Koodã paasg tυυlem yιιda nin-buiidã
Ka-bεεlã zãng koob me paasa wυsgo. 
Yυυm 1996-1997 wã wakato, Burkina 
koo ka-bεεl toand rãmb milyõ a 2 
237 000. Yυυm 2002-2003 pυge wã 
a keeba ka-bεεl toand rãmb milyõ a 
3 330 000. Re wilgdame tι sen paasd 

•

1. Sõy kãensã yaa b 
sen da mag yυυm 
2002-2003 wakato.

Ka-bεεl koeemsã koob paasg 
pãnga

•

yυυmdã pυge zema nii (8) koabg (100) zugu. Woto yιιda nin-buiidã 
paasg pãng hal wυsgo. Nin-buiidã paasda neb a 2 bι 3 bal koabg 
(100) zug yυυmd pυge. La paasgã tũuda ne koodã buka. Sen paas n 
yιιd fãa yaa kamaanã. Ki wã ne baningã la ka-zeegã paasg pa maneg 
n ya veeneg woto ye. Sã n ya ne mui wã, a koobã paasa wυsg n zek 
n tãag yυυmd 1990 wã pυι-sυkã. A yalsa toand tus koabg (100 000) 
sene sen kaoose.

———— Paoongã paasa bilfu
Yaoolem yυυm piigã pυge koodã paasg sen tũud ne bũmb ning n 
yιιd yaa zĩ-koodsã yalem sen paasdã. Paoongã me paasa bilfu, la 

paoodame. Makre, ki wã paoong ket pa tat 
toand a ye εgtaar zug ye. Zĩ-noodã sen be 
tengã wĩn-poor la wĩn-po-rιυtg nugã, εgtaar 
zugu b paamda kamaan marsã tι yιιd toand 
a ye la pυι-sυka (1,5). Yaa sa-paoorã la a sen 
niid n yaagd wυsgã n gιdgd paoongã n yιιda. 
La koob tυυm-paalã tõe n sõngame tι paoongã 
paas wυsgo. Makre, zĩ-warã tense, d tõeeme n 

Kamaanã 
rιkda 
vιυυg n 
paasd 
n dabd 
koobã 
pυge

yυυm 1996-1997 koobo yυυm 2002-2003 koobo

toand pυιιr 100 zugu toand pυιιr 100 zugu

baninga – ka-zeega 1 098 000 48 1 491 000 45

ki 708 000 31 1 090 000 32

kamaana 380 000 17 660 000 20

mui 100 600 4 92 200 3

fãa sen naag taaba 2 286 600 100 3 333 200 100

 Paoongã paasda maasg-maasga

•

kogend zĩisã, n zãad koomã sõmb la d naagd kood toay-toay n bυte. 
Bõn-buud b sen paas b tιrlem bυdb la birg ningr me tõeeme n sõng 
tι paoongã paase, la yõod ka be a pυge wakat fãa ye. Sen yιιd fãa yaa 
neb nins sen be-b lam-koorã zĩise n koodã n tõe n paam bir-kãens 
n ko n paam wυsgo, bala be zĩisã noomame.

———— Kood paam tι sek tũuda ne ka-bεεlã koobo
Ka-bεεlã la rιιbã yegre. B magdame tι yυυmd fãa 
pυge Burkinabε fãa rιta bõn-bεεl sen zem kιlo 
190 1. La sen be, rι-kãng pãng toeemda wυsgo. 
A toeengã tũuda ne yυυmdã sen ya a soaba. Ka-
bεεlã wυsg sen koodã yaa koaadbã zags rãmb n 
dιt-ba. Ka-bεεl kιlo 100 b sen ko Burkina Faso 
zugu, b magdame tι yaa sen zems kιlo 15 bal la 
b koosd raase wã.

Seoogã sã n pa sõma, koodã paoong paoodame, 
tι koaadb nins nus sen pa zãadã rιt ka-bεεl sen 
paood n yιιd yυυm-noodã sasa. Yυυm-kãense, 
koodã ligd rυυdame tι galυ-tense 
nebã maand nimbãaneg n na n da 
yolg a yembre. Re me kιtdame tι rιιbã 
pãng wooge. Ned kam fãa rιιb pãng 
tõeeme n yi kιlo 272 zĩige (makr wa 
yυυm 2002-2003 yυυm-noogã sasa) 

Ka-bεεlã bugs toay-toay pãng 
nebã rιιb pυge

1. Yaa ned fãa sen 
sõmb n dι ka-
bεεl kιlo sõore. B 
mamsda woto n 
paamd n magd n 
bãngd tengã rιιb 
raab pãng la rι-
paoor-kasens bãn-
wilgdsi

•



10

n sig n wa kιlo 172 , sã n mik tι koodã pa sõma (makr wa yυυm 
1997-1998 sasa wã). Rend yυυmd ne a to sυka, paoongã sen ya to-to 
ning la ka-bεεlã ligd sen ya neng ning kιtdame tι yεlã zãr ne taab 
hal wυsgo.

Burkina sen dιt n yιιd yaa ka-bεεl nins a sen koodã. Tengã rãmb 
sen dιt ka-bεεl sen yit kεεng zemsa wala pυιιr a nii (8) ne piig (10) sυk 
koabg (100) zugu. Sen yιιd fãa, yaa galυ-tense wã la ka-bεεl-koeemsã 
rιιb woogd tι mui wã ne bele wã rιιb paasde.

———— Kood sen yit kεεng n keed tengã pãng pa waoog ye
Yυυmd sen são bilf wakato Burkina raada ka-bεεl bilf bal kεεnga. 
La wakat fãa, a sen daad bele tata toand rãmb tus pis-yoob la a nu 
(65 000) la tus pis-yopoe (70 000) sυka. Sõ-kãng paasame n ta sen 
wilgã naoor a yiib yυυm 20 pυge, la nin-kam fãa yĩnga sõorã pa yιιd 
pĩnd re wã ye. La mui wã keesg pãng paasa wυsgo. Yυυm 1996-1998 
wã sasa ra yaa toand tus pis-yopoe la a yopoe (77 000) n keed yυυmd 
fãa. Rũndã zugã kolga toand tus kobs-yi (200 000) yυυmd fãa. Rιtbã 

mui raab paasda wakat la wakat fãa, 
tι mui wã koob pãng yaool n pa tũud 
re ye. Kιtdame tι kεεng raabã pãng 
paasde.
Baobgã tens ne taab sυk me tõk-n-
taarã pãng paasdame. Yυυmdã sã n 
ya sõma bι yooko, bι koodã ligd sã n 
ya sõma ten-kãngã n yιιd ten-kãngã, 
b tonda koodã tensã ne taab sυka. 
Wakat ninga Burkina yiisda koodo, 
wakat ninga a keesda koodo.

•

Sen baasde, ka-bεεl keer yita sen sõngd-b ne rιιbã nenge. Re sen 
ya sιd n yιιd yaa koodã sen ya yook yυυm ninsã. Yaoolem yυυmã 
pυse, tengã paamda kood toand rãmb tus pisi (20 000) la tus pis-tã 
(30 000) sυk yυυmd fãa. Kood keer raada baobgã pυge, tenge wã bι 
ten-yagsã pυse. Yaa baobge daab bι kιren-tãab sõngre.

Naandã sen pυgdã wilgdame tι marsã noorã, koobã pãng pidsda 
rιtbã raab la a sekd tengã rιlgre. La galυ wã sen fιιgdã mui wã koob 
pãng sã n pa paase, yεlã na n tara kengr n dabda. Tιιm a to sen be 
yaa d tõog n paam d rog-n-mik ka-bεεlã lebgr pãng n paase, sen na 
yιl tι rιtbã yam ke-b n yιιg mui wã.

Burkina Faso ka-bεεl koob 
pãng sen tae wilgri. Wilg-kãng 

sõngdame tι d bãng ka-bεεlã sen 
tat nin-buiidã sen tũud neng 

ninga : d sen kood n paamde, d sen 
daad kεεng la d sen paamd sõngr 
rιιb wεεnge. Yυυmdã pυge, d tõe 

n bãnga rιιbã sã n na n paoogame 
la d sã n sõmbame n bao yel-kãng 

tιto.

•

Tυυm-nugã	yõgnego

D sen boond tι tυυm-nugã, yaa tυυm nens toay-toay nins sen 
pυgd taab n be ka-bεεl koaadã ne rιtã sυkã. D boonda tυυm nen-
kãens maand fãa tι « tυntυmda », rat n yeel tι ned sen tar tυυmd 
n maand tυυm-nugã pυge.

Neb wυsg mii lamdã tυυm-nug sõmbo. Lamdã yaa makr sen 
wilgd kood buud sen paam tι b ges a yõgnegã yell sõmb sen na 
yιl t’a tυυmdã tιrlem pãng la a sen womd biis nins pall fãa zĩige 
wã paase : bõn-buudã la birgã kũun yelle, manegr soay baoob 
la b piuugr yelle, sam paoong yelle, tυυm teed yelle, sõmblem 
pυg-n-gεsg tυυm yelle, lamdã rιkr la a balb yelle, a yiis n keng 
kεεng yelle.

Ka-bεεlã wεεnge sõngr woto buud pa paam ye. Kιtame tι ka-
bεεlã yõgneg pãng paoode. La yυυmã noore, ka-bεεlã tυntυmdb 
sιnga b mens seglgo. Lεεbdbã zĩniga b tυυmdã koglg sull sen 
boond tι sendιka. Muhun nugã koaadb lagem-n-tay keer zĩniga 
sul-kaseng sen get b koodã koosg yelle. Ki bao sul-bεd b sen boond 
tι « reezo » tika laloa ning sen gomd kooperatiiv rãmbã yellã n 
paam zĩnigri, tι kete.

Koaadbã ket n koosda b ka-bεεl nins b sen paam tι yιιd b sen 
datã keebgã wakato. Wakat ning menga, b koosda ka-bεεl nins b 
zagsã rãmb sen na n wa rat n dι ne-kõn-dι wã wakatã. B maanda 
re tι yaa modgr ne-b tι b paam ligd n yao b sam bι n paam n da 
teed nins raab sen ya « tιlae » ne-bã. Ka-bεεlã raag sigda wυsg 
keebgã wakato, bala wakat kãnga b bee raase wã wυsgo. Re poore, 
b ligdã rυυda wao-fugdg kiuug sasa n tall n tãag ne-kõn-dι wã saab 

•••

wakato. Seoog la sa-sik kiisã sυka, koodã ligd tõe n dυυ zãng tι 
rιtbã la koaadb nins sen be-b rι-paoorã zĩise wã pa tõe n paam-b 
nana-nana wakat fãa ye. La yel-kãng pa bũmb sen ya sιd wakat 
fãa ye. Koodã ligd rυυb bι a sigb la a pal-tatg tũuda ne d sen ko 
n paamã sen ya a soaba, kood nins d sen bĩng tι ket bao wã pυs 
bι lεεbdbã nense, n paas d tengã ne ten-yagsã sυk kood yiisg la a 
keesg pãng sen be neng ninga.

•

Tυυm-nugã	zu-loe-kasense

Ka-bεεlã tυυm-nug nan pa tigim tυntυmdbã fãa tι b naagd taab 
n tυmde n weend b zu-loees ye.

Tυntυmd fãa tara a zu-loeese. La zu-loees keer fãooga taab n 
ya tυntυmdbã fãa renda. Makre, tυntυmdbã sul pãng nan ket n 
paooda hal wυsgo. B keedb la b nin-tũusdi wυsg pa paam kaoreng 
ye. Re yaa zu-loe-keeng sull zã-sõng wεεnge.

Kibayã paoong me yaa zu-loe-kaseng ne tυntυmdbã fãa. Segda 
wυsg tι tυntυmdbã tõog n bãng koodã bugsi, b ligd raasã toay-toay 
pυse, laloa rãmba, noy la tιrlem bãn-wilgds sen gãnege. La kibay 
kãens paoong yaa toog wυsgo. Yembre, kibay-kãens tõeeme n ka 
be bι b beeme la b ziir pa waoog ye. Yembre, b piuugrã pãng yaa 
yooko, sen yιιd zãng yaa ten-kιremse wã. 

Samd paam n dιk n tυm bι n da tυυm teed me yell yaa toog 
wυsgo. Tυntυmdb wυsg tυmda like, b pa veneg b tυυmdã n wilg 
ye. B pa tõe n keng ligd rooge (bãnke) n tι peng ligd ye, bala b 
pa tar kõnt ye. Keer pa tar bũmb sen sek b na gãneg n deeg ligd 
ye. Sen be naoor wυsgo, sen tõe n paam-b samd n dιkã yaooda 
roaglg b sen get tι waooga wυsgo.

Sen na n baase, zu-loees a taab n be n pa tõe n paam welgr 
ka-bεεlã tυυm-nug wεεnge ye. Makre, soayã zãab sen pa sõmbã, 
leta wã laog fιιgr yam yãkr sen ya a soaba, baobgã tõk-n-taar 
leebg wεεnge sen kend to-to ninga, tι kete.

••••

Naoor wυsgo, d weenda zu-loeesã zĩis a tãabo :
– zu-loees sen tũud ne tυυm noy nins sen 

teend-bã pãn-komslem : samã yelle, kibayã 
yelle, baoobã tυυm yelle, tι kete ;

– zu-loees sen tũud ne tengã bι baobgã noy 
gãnegre ;

– zu-loees sen tũud ne tυntυmdbã lagem-n-
tay pãn-komslem.
Tυυm-gãnegdmã maaname n na n sõng n weel zu-loe-kãensã.

 seb-vã-nens	��-�7

 seb-vã-nens	��-�5	

 seb-vã-nens	�7-	5�

Tυυm-nugã	beoog	yell	la	a	pãng	zĩisi

D magdame tι Burkina Faso nin-buiidã sõor na n taa milyõ pisi 
(20) yυυmd 2025 soabã pυge. Sen na n vιιnd-b galυ-tense wã sõor 
sõmb n taa milyõ a nii (8). Sen na yιl n tõog n dιlg nin-kãensã n 
pa teeg d sen daad ãndũni tens raasã pυse n keesd d tenge wã, 
d sõmbame n mao n paas d koobã, d koodã lebgr la d rog-n-mik 
ka-bεεlã raag pãnga.

Re yaa bũmb sen tõe, bala zĩ-koods ketame, d tõeeme tι d koodã 
paoong waooglem paase. La, renda d yιlg d koobã yam dãmb n 
paas n da wa sãam zĩisã ye, la d mao tι sa-pa-niirã zu-loees wooge 
(koomã koglgo). D sõmbame me n sõng tι koodã lebgr la a leebg 
tυυm tõog n maan nana-nana. Tυυm noy bãoones n zoe n bee n 
tυmd koodã lebgr tυυma, sen yιιd fãa yaa pagbã nenge. Rendame tι 
koodã lebgr tυυm noy zĩnigr paam sõngr n paase, la sõng tι b lebgrã 
la b wυυdã pυs ningr yam-dãmb tιrlem paase. Woto sõngdame tι 
koodã sen lebgã tιrlem pãng paase, la sõngde n woogd zagsã rãmb 
sen yiisd ligd nins n keesd rιιbã wεεnge wã. Woto yaa yel-kaseng 
sen paasd talsã rιιb paoong pãnga.

Tυυm-nugã leb n tara pãens a taab sen bedem tι tυυm-gãne-
gdmã na n sõng tι b yidgi :
– tυntυmdbã ratame n yõgen b mense, b tυmda re na tõog n yι me ;
– ba ne baobgã sen tar zu-loeesã, a raasã pãens paasdame n tõe 

n kees nafr Burkina ka-bεεlã leebg wεεnge ;
– tengã soaalba (leta), ka-bεεlã tυntυmdb la tεεndb nins sen 

sõngd ne ligdã tõeeme n naag taab n tυm n weel tυυm-nugã 
zu-loeese.

•••••

	 Tυυm-gãnegdmã	menga

Leta wã la tυntυmdb nins sen be-b « ka-bεεlã tυυm-nug » pυge 
tõnd tenge wã sõsa ne taab n wogl tυυm-nugã pal toay-toay zu-
loees wεεnge. B zemsa taab n na n tυm tυυm sen wat ne tιt zu-
loεεg fãa yĩnga. Tυυm-gãnegdmã wegsa tυlsmã la tυυm nins b 
sen yãgsã fãa n wilgi.

Tυυm-gãnegdmã	tυlsem	yaa	bõe	?

A	na	n	ninga	pãng	bõe	wεεnge	?

Ãnd	n	get	tυυm-gãnegdmã	maaneg

	 yõgneg	yelle	?

Tυυm-gãnegdmã	ligd	paamda	wãn	to	?

Tυυmd	sebre	:	maanda	wãn	n	paam	tυυm-

	 gãnegdmã	sõngre	?

18

1�

	 ��

	 ��

	 �7

5�

55

56

•

••

—	n	maan	tυυm	nins	tυntυmdbã	sen	datã

—	n	paas	tengã	la	baobgã	noy	gãnegr	tιrlem

—	n	kõ	pãng	n	paas	la	a	tigim	tυntυmdbã	lagem-n-taya

•
•

• Tυυm-gãnegdmã	tυlsem	yaa	bõe	?

B yãgsa tυυm-gãnegdmã tυlsem. Sen be pipi yaa tυlsem kaseng 
a ye : yaa b « paas ka-bεεlã tυυm-nus yõod sen keed laog la ligd 
wεεnge, sen na yιl n tõog n sõng n kaoos tι rιιbã sekd wakat buud 
fãa ».

Woto rat n yeelame tι d baoodame n na n tυm d sen tõe tεk ne 
tengã ka-bεεl n dιlg Burkina Faso nin-buiidã la d ges tι mui wã la 
bele wã keesg pãng lebg bilf zãnga. La yιl n tõog tι re yι, rendame 
tι ki wã, baningã – ka-zeegã bι kamaanã ligd ra yι toog ne rιtbã n 
yιιg kood nins sen yi nin-peelsã tense wã (Azi, Amerik bι Erop) 
n ke tõnd tengã ye. Rendame me tι ka-bεεlã koobo, b lebgr la b 
leebg tall yõodo. Ka-bεεlã tυntυmdb sõmbame n tõe n kees b 
arzεk d tengã ka-bεεl tυυme n paam yõodo. 

Tυlsem a ye me n be n ya tυlsem-kãaga : yaa d ges tι « tυυm-
nugã tυntυmdb yeesem paase. Re tũuda ne weer sen sakd tυυm 
zĩnigr la tυntυmdbã lagem-n-tay tιrlem paasgo ». 

Re rat n yeelame tι b na n gesame tι koaadbã, koodã lεbgdb la a 
lεεbdb tυυm maneg n paase. Makre, tυυm-gãnegdmã na n sõnga 
ne koodã lεbgdb kaoreng tι b bãng tιrlem bãn-wilgds sõmbo, a 
na n sõnga ne koodã ligd kibay piuugri, a na n sõnga ne koodã 
bĩngri, a na n sõng n paasa koaadbã lagem-n-tay tõod sen na yιl 
tι b paam pãng la yeesem n paase, tι kete.

•
•

•• Tυυm-gãnegdmã	na	n	ninga	pãng	
bõe	wεεnge	?

Sen na yιl n pids a tυlsmã, tυυm-gãnegdmã na n tυmame n paam 
zu-loe-kasens piig (10) tιto. A wilga sen sõmb n tυm n paam bũmb 
ningã zu-loεεg fãa taoore.

Tυυm-nugã zãng yĩnga, d sen sõmb n tυm n paamgã yaa yεl 
piiga (10) :
– pipi rãmb b yiibã yaa yεl nins sen sõmb n paam tι tυυm-nugã 

yidgã : sam paoongo, kaoreng la kibay paoongo ;
– tãab nins sen pυgdã keeda politik ninsi, no-gãnegds bι so-tũuds 

nins sen kogend tυυm-nugã wεεnge : tιrlem bãn-wilgdsi, kood 
yiisg la a keesg no-gãnegdse, sõngr rιιb wεεnge zãabo ;

– sen na n baase, d sen sõmb n tυm n paamgã yεl a nu n keed 
tυntυmdbã la b lagem-n-tayã pãn-paasg wεεnge ne ka-bεεlã 
tυυm wil tõk-n-taar pãn-paasg wεεnge.
D sen sõmb n tυm n paamgã yεl a yiib n be tυυm-gãnegdmã 

pυge n yaool n pa be seb-kãngã pυg ye. B keeda tυυm-gãnegdmã 
pυg-n-gεsg la a zãab yell geosg sull tυυm wεεnge.

Ka-bεεlã tυυm-gãnegdem ratame n sõng n maneg bũmb ning 
fãa sen tõe n kõ tυυm-nugã pãng n paase. Makre, d tengã ka-bεεl 
lebgr la b tιrlem pãng sã n paase, re segdame n tõe n sõng tι koobã 
pãng paase. La tυυm-gãnegdmã pa na n tõog tι tυυmã zãng tυm 
ye. A lagemda tυυm-gãnegdem a taab sen maan koaadbã teelg 
yĩng n tυmde : wala ten-gãongã noosem zãab tυυm-gãnegdem, 
tυυm-gãnegdem sen get ten-kιremsã ligd paoong yelle, tι kete. 
Rotã sen naanã wilgda tυυm-gãnegdem nins zãng sen be koaadbã 

•
•

teelg yĩngã.
Seb-kãngã pυga, sen sõmb n tυm n paamã wilgr pa wa sen be 

tυυm-gãnegdmã pυge ye, sen na yιl tι yι veeneg la nana. Wilgrã 
sen ya a soab meng-meng la sen be tυυm-gãnegdmã pυge wã (d 
ges seb-vã-nen-pυgdgã zugu).

Yidgr raab tυυm-gãnegdem 15…

Sen na yιl tι koobã tυυm paam pãnga, leta maanda tυυm-
gãnegdem toay-toaya. Tυυm-gãnegdem buk fãa geta tengã zu-
loe-kãag bι a tυυm-nug mengr yelle.

Tυυm-nus nins sen tar tυυm-gãnegdem yaa : mui wã, ka-bεεlã 
sen ya ki – baninga/ka-zeega – kamaana, yeg-rιtι wã, tιιsã biis 
la zeedã, kaamã koodo, lamdã la bεngã (tυυm-nug kãngã keeda 
ka-bεεlã tυυm-gãnegdme).Sã n yaa ne zu-loees nins sen tat 
koaadbã fãa la tυntυmdb a taabã wakat ninsã, tυυm-gãnegdem 
a nii la b segl yã : tυυm-gãnegdem sen get ten-gãongã noosem 
zãab yelle (Pazιfιs), tυυm-gãnegdem sen get rιιbã paam tι sek 
la nebã rιlgr yelle, tυυm-gãnegdem sen get ten-kιremsã rãmb 
tυυm ligd paoong yelle (PA/εfεmeer), tυυm-gãnegdem sen get 
koobã tυυm ne mansĩn-dãmb la a teed paoong yelle (Pama), 
tυυm-gãnegdem sen get bõn-buudã yell la tυυm-gãnegdem 
sen get zĩisã paam n tυm yelle.Tυυm-gãnegdem kãensã fãa 
baoodame n na n weel zu-loees nins fãa koaadbã sen paamdã. 
B zoe n tυma tυυm-gãnegdem keere, keer me bee seglg zug bι 
b gũuda ligd n na n tυm-ba.

•
•

Tυm-n-
paamgã 
limore

Tυm-n-paamgã sen gυls to tυυm-
gãnegdmã pυge

A gυlsgã sen ya a soab seb-
kãngã pυge

R1 Samd paoong tυυm-nugã wεεnge 
maaname tι ya nana

N maan tι samd paoong yaa 
nana

R2 Kibay paoong tυυma, kaoreng la nin-tõkr 
tυυm paama pãng la zems ne tυυm-nugã 
tυntυmdb toay-toay raabo

N pids nebã kibay raab la b 
kaoreng raabo

R3 Tυntυmdbã toay-toay sen be raasã pυs 
tenge wã la baobgã pυg zĩnigda bõn-bεεlã 
tιrlem yel-wilgds la b tũud re n tυmde

N zĩnig tιrlem yel-wilgds la 
b mao tι b paam tũubu

R4 Tυυm-nugã yõod koglg tυυm Burkina Faso 
rιkame n kees baobgã sen maood n dat tι 
rιιb paam tι sekã tυlsem pυge

N maan tι baobgã pυge tõk-
n-tayã ya nana

R5 Leta wã tυυm pa sãamd tυυm-nugã tυυm 
sen keed ne d tengã ka-bεεl raag wεεnge ye

N zã sõngrã sen keed rιιbã 
wεεnge wã sõmbo

R6 Koaadbã lagem-n-tay paama pãng n tυmd 
n paamd yõod n yιιd koodã raag sen pak n 
basã wεεnge

N kõ koaadbã lagem-n-tay 
pãng n paase

R7 Lεεbdbã lagem-n-tay kee pãng n paamd 
b tυυmã yõod n yιιd tengã la baobgã raas 
pυse

N kõ lεεbdbã lagem-n-tay 
pãng n paase

R8 Koodã lεbgdb lagem-n-tay yõgneg pãng 
paasame tι b tυmd tυυm-kãensã tengã la 
baobgã raase n paamd yõodo :
– n maoode tι ka-bεεlã tõe n paamd n 

tυmde ;
– n ges tι b lagem-n-taarã neb paam teelg 

n tυm n yi toeeng nins sen be la sen wat 
leebgã tυυm wεεnge wã ;

– n mao n piuug ka-bεεlã sen lebgã tι nebã 
bãng-ba.

N kõ koodã lεbgdb lagem-
n-tay pãng n paase

R9 Koodã rιtb paamda raagã sen pak n basã 
yõodo. B yõgneg pãng paasame tι b tõe n 
tυm n kogl b yõodo

N kõ rιtbã lagem-n-tay 
pãng n paase

R10 Tυυm-nug wil tõkr sull sen get ka-bεεlã 
yell paama zĩnigr la a tυmd n kogend 
tυυm-nugã yõodo

N ges tι tυntυmdbã naag 
taab ka-bεεlã tυυm-nug wil 
tõkr sullã pυge

•

	 N	maan	tυυm	nins
	 	 tυntυmdbã	sen	datã

N	maan	tι	samd	paoong	ya	nana

N	pids	nebã	raab	kibayã	la	kaorengã	

	 paoong	wεεnge

��

Ligdã raab bee wakat fãa. Koaadbã rat-a lame n daad birg bι bõn-
bu-tũusdi. Re sã n ka be, b pa tõe n paam kood sõma ye. Lagem-
n-tayã rat-a lame n paamd n daad b keedbã (nebã) ka-bεεl keebgã 
sasa. A woto, b tõeeme n bĩng koodã ro-bεd bι ki bao pυs n gũud 
a ligdã sen na n wa ya sõma wakato. Lεεbdbã me rat-a lame n 
paamd n daade la b koosd galυ-tense wã bι babd nins pυs ki wã 
bι baningã – ka-zeegã paoong sen pa seke wã.
Samã rιgsg marsã n ya koaadbã, lεεbdbã bι koodã lebgr tυυm 
noy rãmb ligd kũun so-mengre. Samã yĩnga, d paamda ligd d 
sen dat-a wakat ninga, re poore, d lebsd-a-la d sen wat n tυm n 
sa wakat ninga.

La, yιl n paam samd n dιk pa nana, a yaoobã rιkda ligd wυsg 
me. Ligdã roto (bãnk rãmbã) pa nong n kõ sam koobã tυυm yĩng 
ye, bala b getame tι zu-bυgd nins sen tõe n kιt tι nebã pa tõog n 
yao wã yaa wυsgo. 

La sen yaool n bee, d pa tõe tι ka-bεεlã tυυm yidg tι tιt pa yã 
b ligdã paoong wεεnge ye. Re wã, tυυm-gãnegdmã na n baoo tι-
kãens ne ligdã roto, begneg la sam rιkr kees rãmbã (kees popιlεεr 
rãmbã) sen be zĩig zãngã la ka-bεεlã tυυm-nug wil tõkr sullã.

Tυυm-gãnegdmã na n maana bõe n sõng tι samã paoong yι 
nana ?
Tυυm-gãnegdmã na n maana tυυm a naase :
 A na n tυma ne bãnk rãmbã la kees popιlεεr rãmbã tι b tõog n 

wυm zu-loees nins sen be ka-bεεlã tυυm wεεnge sõmb n paase. 

	 N	maan	tι	samd	paoong	ya	nana•
•

Makre, renda b bãng ned kam fãa sen tõe n paam zu-bυgd nins 
tυυm-nugã pυge veenega : zu-bυgd nins sen yegd koaadã, zu-
bυgd nins sen yegd gurupma wã bι kooperatiivã, zu-bυgd nins 
sen yegd lεεbdã. Re poore, taogsg n sõmb n zĩnd n tõog n bao 
manesem nins sen tõe n sõng n woog zu-bυg-kãensã ;
 A na n tigma bãnk rãmbã, kees popιlεεr rãmbã la tυntυmdbã 

lagem-n-tay tι b naag n bao tιt la b rιgs zems-n-taar noy ne 
taab sυka. Zems-n-taar no-kãens pυse, ned kam fãa na n keesa 
a toogo : makre, bãnkã tõe n wooga a yõodã sã n mik tι koaa-
dbã tara bũn-gãnegdga (garãnti), bι tι lagem-n-taarã kιsa a nug 
bũmbu. Tυυm minim-sõms zoe n bee re wεεnge. Rend tυυm-
gãnegdmã na n yõgna tõk-n-taar bι yam tekr kaagr tυυma ;
 A na n tigma bãnk rãmbã la kees popιlεεr rãmbã n bao soay sen 

na sõng tι samã ligd sen ya toogã wooge (n sigs ligd-roagendgã 
pãng n wooge), bι tι bũn-gãnegdsã (garãnti wã) bedrem woog 
la ligd-roagendgã pãng me zemse ;
 A na n gesa ne koaadbã lagem-n-tay n bao sor ning sen na n 

sõng n yidg « bõn-buud la birg samd paoong tυυmde », wala 
lam-koaadbã re wã.

•
•

Ka-bεεlã raag Burkina Faso pakame n base. Yaa koaadbã, lεεbdbã, 
koodã lεbgdba, toandbã la rιtbã n get ka-bεεlã raag yelle. Sen na 
yιl tι raagã yι sõma, rendame tι wags-taab la veenem zĩnd tυυmdã 
pυge tι seke.

Re yĩnga, segdame tι tυntυmd-kãensã fãa paam kibay tι seke. 
Makre, yιl n tõog n leogs sogs-kãensã fãa tυυll-tυυll yaa bũn-
meng-kasenga : kamaanã ligd yaa wãn to Bobozυlaso, bι banin-
gã – ka-zeegã ligd yaa wãn to Gιbo ? M tõe n paama ka-bεεl Sιkaso 
bι ? Sonazεs na n koosa kood nins a sen bĩng yel-pakr yĩngã keer 
rõandã bι ? Wãn to la m tõe n maan n paam n leok PAM kood 
raab koe-moonego ? Nizεεr tengã sen gãneg noy nins n tũude 
wã yaa bυse ? Koodã ligd sιnga sigb Waogdg bι ? M sã n dat n yiis 
kood n tι koos kεεnga sagd sen wat n waoog a pυge pãng togame 
n yaa wãn to ? Baobgã raag wεεnge no-gãnegds a taab sen be yaa 
bυse ? Toadge wã vaees-bυs n be ? Yε la b maand baoob tυυm-kãas 
n bãngd kood d sen sik tιrlem sen ya a soaba ? Tolbã ligd yaa wãn 
to Dedug ne Doori sυka ? Tυυm minim manesem bυs n be n wilgd 
basι maanego ?

Wakat ninga, kibayã beeme la b piuugrã pa sõmb ye, bι neb nins 
sen dat-b kibayã pa mi b sen tõe n paam-b zĩis nins ye. Wakat 
ning me, kibayã pa manes yaoolem ye, bι b pa be ye. Tυntυmdb 
wυsg bãngrã pa sek b na wυm raagã yεl sen kend to-to ning ye, 
b pa mi b sen na n dιk kibayã n tυm neng ning ye. Laloa rãmbã 
wegs n bãng b võor yaa toogo. Gυlsmã maana ne nasaarend n ke 
be n ya toogo.

	 N	pids	nebã	raab	
	 kibayã	la	kaorengã	paoong	wεεnge

Tυυm-gãnegdmã na n maana bõe kibayã kũun tυυm wεεnge ?
Tυυm-gãnegdmã na n maana tυυm a nu :
 Raagã ken kibay la a noy nins d sen sõmb n bãng la d tũ n paam 

n koos la d ra ka-bεεl d tengã raase bι baobgã raas pυse wã zãng 
na n paama piuugr tι tυntυmdbã fãa bãng-ba. No-kãens sõmb 
n paama tũubu ;
 Kibay kũun la tõk-n-taar tυυm naoor na n paama gãnegr ne 

tυntυmdb nins sen be-b koobã tυυm lagem-n-tay pυse wã la 
tυntυmdb a taabã. Tυυm naoorã sõmbame n kõ kibay nins 
tυntυmdbã sen datã. Kibayã kũun na n tũu manesem ning sen 
tõe n kιt tι tυntυmd fãa tõog n tυm ne-b nana-nana ;
 Koodã tιrlem yel-wilgds nins b sen gãneg Burkina Faso la bao-

bgã pυge wã na n yãa piuugr tι tυntυmdbã bãng-ba ;
 Kood sen keed rιιb pυse ray na n paama yõgneg wakat fãa ne 

tυυm- nugã pυge tυntυmdba, sen na yιl n paamd n wilgd zu-
loees nins sen ket n dat weelgã, d sen tõog n tυm n ta zĩig ninga, 
la d gom tυυm-sãams nins d sen sõmb n tυmã yelle ;
 Tυntυmdbã fãa na n paama kibay sen na n sõng-b tι b wυm leta 

wã sen gãneg politik ning koobã wεεnge wã neng toglg võor 
sõmbo, tυntυmdbã la tυmd-m-menge dãmbã sen tog n tυm 
tυυm nins leta wã sen woog a tυυmã tεka. Iyemoa (UEMOA) la 
Sedeyao (CEDEAO) sen gãneg baobgã politik ninsã la poiltik-
kãens sen wat ne bũn-nins ka-bεεlã raag koglg la a ken wεεnge 
kibay na n paama piuugri.

Noy sen gãneg tι b tũude pa maneg n be ka-bεεlã raage ye. Makre, 
magbã teed sen be tense wã tι b tar n magd koodã b sen daad bι 
b sen koosdã pa bũmb a ye wakat fãa ye. Bõn-magdg a ye tõeeme 
n tar pυs toay-toaya, sã n mikame tι d magda ne-a n daade bι d 
magda ne-a n koosde. Re kιtame tι yεlã fãood taab koodã ligd 
wεεnge. Ka-bεεlã tιrlem wεεnge me zu-loees n be. Wakat ninga 
pa ka-bεεl bal n be yolgã pυg ye. Sagd me bee be : makr wa bĩisri, 
kuga, mood bι bũn-zenga. Re me yaool n yaa lυιιse. Wakat ning 
me ka-bεεlã yaa kυda, n tõe n ke biisi.

Koodã lεbgdb bι a rιtbã sen daad ka-bεεlã b sen paame zĩig ning 
balã tõee wakat ning n paam ling-weens la b ligd bõne. Yel-kãng 
me bee koodã yiis n tι koos ten-zensã wεεnge. Rιllame tι raadbã 
tõog n tall yam-basre. Re wã yĩnga, koodã tιrlem togame n ya 
bũmb sen ya veenega. Sen paasde, koaasdbã fãa togame n tυmd 
ne bũn-magds sen ya yembr tι wags-taabã ra keoos ye. 

Rũndã zugã yaa « tυυm noy nins sen ya-b raadbã » (Pam, 
Sonazεs la koaadb lagem-n-tay keere) n modgd ka-bεεlã koaasdb 
tι b tυmd ne bũn-magds sen ya yembre. Segdame tι tensã yãgs 
bũn-magds tυntυmdbã fãa sen na n sak n tυmd ne la b ya yembr 
baobgã fãa pυge.

Tυυm-gãnegdmã na n maana bõe tιrlmã yel-wilgds wεεnge ?
Tυυm-gãnegdmã na n maana tυυm a yopoe :
 A na n naaga tυυm noy wala Iyemoa (UEMOA), Sιls (CILSS) 

la a taab sen maand yam tekr segsã n gãneg noy nins baobgã 
tens fãa sen sõmb n tũ wã, la a gãneg tυυm naoor ning b sen 
sõmb n tũ n ges noyã tũub sã n ya sõma, sen na yιl tι ka-bεεlã 
leebg sor tũub yι nana ;
 A na n karma koodã lεbgdb koodã tιrlem bãngr wεεnge la 

manesem nins sen tõe n sõng-b tι b ges n bãng ka-bεεlã tιrlem 
a bĩngrã zĩige n yaool n koose ;
 A na n kõo tυυm no-bi la no-kasen-zemsdι wã teelg tυυmã 

minim wεεnge la kaoreng bugs tι b tõog n gãneg tιrlem vaees-
n-bãngr naoore ;
 A na n kõo tengã tυυm noy nins sen maand baoob tυυmã sõngr 

tι b tõogd n maand koodã vaees-n-bãngr tυυm nins tυntυmdbã 
sen datã (koodã yalga, a bukã ziir sen ya a soab la a vιιm yεl 
vaees-n-bãngr tυυma) ;
 A na n zĩniga kibay rιkr la kaoreng roog sen sõngd tυυmdã 

wεεnge. Koodã lεbgdb tõeeme n wa be n bao n bãng ka-bεεlã 
lebgr te-paal-tιrs sen tυmd ne to-to ninga, n mak rιιb bugs-paal 
maanego, n paam sagls la kaorengo ;
 A na n sõngame tι koodã lεbgdb lagem-n-tay segs la b yã taab n 

sõs yι nana. Makre, tυυm noy nins sen be Burkina Faso n lebgd 
koodã n maand rιιbã lagem-n-ta-kasengã (Fιyab) ne tυυm noy 
sen tυmd b menge sυka, bι ne tυυm noy sen ya zãma soolem n 
tõe n kõ-b sõngr sυka ;
 A na n segenda sõasg wakat fãa rιtbã lagem-n-tay ne koodã 

lεbgdb sυka, sen na yιl tι koodã tιrlem paasde.

Burkina Faso pa teng sen bak n ya a ye n bas ten-yagsã ye. Sayεllã 
tense a maanda leebg tυυm ne Mali la Nizεεre, bι ne mogrã noor 
tens wala Kodenvaare, Gãna, Togo la Bene.

Burkina Faso yaa Iyemoa (UEMOA) sen tigimd tens nins fãa 
sen tar-b ligd buk a ye wã, Sefa wã, teng a ye. A leb n bee Sedeyao 
wã pυge ne Afirik wĩn-poor tens a taabã fãa. Iyemoa ne Sedeyao 
yaa b sen boond tι « baobg sulã ». A tigimda tensã sen na yιl tι 
b naag taab n paam pãng n paas la b gãd taab sõmb n yιιge. B 
sõngdame me tι zabã sõor paood tensã ne taab sυka.

Tensã yãka yam n wilg tι ka-bεεlã la kood a taabã fãa tõeeme n 
tol tensã ne taab sυka, n pιιm todsã tι doand pa reeg yaood b zug ye. 
Burkina Faso sã n paam ka-bεεl sõma yυυmd ninga, lεεbdbã tõeeme 
n yiis koodã n tι koos Nizεεr bι kεεnga. Burkina leb n tõeeme n tι 
ra kamaan Gãna bι Kodenvaare, tι sã n mik t’a ratame.

Tensã lagemdame n zems taab n dιk so-tũuds sen ya bũn-
yεng lεεbdbã wεεnge. Re boondame tι « leebg so-yend gãnegre » 
(OHADA).

Tensã leb n zemsa taab noor n deegd ligd-yεng mui wã sen 
yit kεεng n wate wã zugu, naoor wυsgo mui wã yita Azi nugã. 
B maanda woto, sen na yιl tι Burkina Faso bι Mali koaadbã kell 
n tõogd n kood mui wã. Yυυmd 2005 soabã sιngr tεka, Sedeyao 
tensã fãa zemsa taab noor n gãneg baobgã pυge koob so-tũudg a 
ye Afirik wĩn-poor zãng yĩnga : Ekowap.

Woto fãa sen maanã yaa sen na yιl n sõng tι koaadbã la lεεbdbã 
paam b koodã koosg zĩis n paas la woog rιιbã paoong zu-loeese.

Tυυm-gãnegdmã na n maana bõe baobgã raag yĩnga ?
Tυυm-gãnegdmã na n maana tυυm a naase :
 A na n baoome n maneg ka-bεεlã leebg tυυmd n paas baobgã 

tens ne taab sυka. Re wã yĩnga, a na n tυma ne lεεbdbã la sul 
wala Iyemoa la Sedeyao ;
 Sõases la yesg sã n wa be tensã ne taab sυk n na n ges tυυm 

nins sen sõmb n maan n paas ka-bεεlã koob bι b leebg pãngã,a 
na n kogla Burkina Faso ka-bεεlã tυυm-nug yõod sen be zĩig 
ninga ;
 A na n maoome tι teedã tolb sor sen pak n basã wεεnge bι 

soayã sen gãnegã paam tũub tι ka-bεεlã pιιmd todsã tι zu-loεεg 
ka be ye ;
 A na maoome tι no-gãnegdι nins sen be leebgã wεεnge wã 

paam tũub tι koaasdbã kõ yam gãand tι b bãng tι b na n paamda 
b ligdã n deesde.

Sen zems yυυm a wãn pυge wã, Burkina Faso « paka » ka-bεεlã 
raag n base. Re rat n yeelame tι leta la goofneer pa le get ka-bεεlã 
leebg yell ye. A basa re n kõ koaadbã la lεεbdbã, b sen boond tι 
tυmd-m-meng rãmbã. Leb n pa leta n yãkd ka-bεεlã ligd ye.

Naoor wυsgo, koodã paoong sã n pa sõma, a ligdã paasda wυsg 
raasã pυse. Zagsã rãmba, sen yιιd fãa yaa sen be-b naong pυg 
zãngã, pa le tar tõog n daad ka-bεεl n dιlgd b zags rãmb ye. Re 
tõe n waa ne rι-paoor bι kom menga.

Sen na yιl n põs re, Leta baooda ka-bεεl n bĩngde. Sonazεs 
n daad ka-bεεlã n bĩngd ro-bεd pυs n gũud kengr sen na n wa. 
Re yaa rιιb na sek koglg bĩngri, a sen be me tõe n penega toand 

rãmb tus pis-tã (30 000). Kengrã sã n tar 
pãnga, goofneerã kota sõngr rιιbã wεεnge 
ne tens nins sen tar-b tõogã. Pam ne 
Owεnze rãmbã me watame n pυιt rιιb n 
fãagd nin-buiidã.

Re yaa bũn-sõngo, bala a gιdgdame tι 
nebã pa kiid kom ye, bι tι koambã rιιb n pa 
sõmb tι b beede ye. La wakat ninga, rιιbã 
sõng-kãens wata ne zu-loeese. Makre, b 
sã n yita zĩ-zãorgo, wakat ninga b sen wat 
n na n ta Burkina Faso wã tι raabã wakat 
looga wυsgo. B wat n pυιt-b-la koaadbã sen 
keebd b koodã wakat ningã. Wakat kãng 
me, koaadbã pa le tõe n koos b koodã ye, 

bala sõngrã kιtdame tι koodã ligd lυι. Sen paasde, nebã rata ki bι 
baninga – ka-zeega, la yaool n yaa rιιb b sen pa minim n dιte bal 
la b paamda.

Wakat ninga, b pυιta nin-buiidã sõngrã b sen paamã zaalem, 
wakat ning me b koosd-a-la no-noog n yιιd raage wã. Re yetame 
tι « bũmb ligd sigs n koaasga ».

Zĩ-warã tens fãa zu-loees yaa a ye, b tõeeme n naag taab n 
yidg-ba. B maooda ne Sιls n na n maan re. B zemsa ne tens nins 
sen tar-b arzegsã no-tũudsã wεεnge. No-tũuds kãens gυlsame tι 
be rιιbã wεεnge sõngr na-kendr sebr zugu, la b togame n lebs n 
dems-b tι zems ne Burkina Faso.

Tυυm-gãnegdmã na n maana bõe ?
Tυυm-gãnegdmã na n maana tυυm a tãabo :
 A na n tika na-kendr ning b sen gãneg rιιbã wεεnge sõngrã n 

sõs ne tυntυmdb nins fãa sen be-b tυυm-nugã pυge wã tι b yãgs 
sõngrã zãab no-tũuds nebã fãa sen waoogde ;
 A na n sõsa ne tυυm noy nins sen get-b rιιbã wεεnge sõngrã 

zãab yellã tι b sak tι sõng-kãens koodã sen na n yι a soab pipi yι 
baobgã kood b sen da Burkina Faso bι ten-yagsã zĩis nins kood 
paoong pãng sen yιιd b raabã nenge ;
 A na n yõgna yã-taab sεk ne baobgã tens a taabã sen na yιl tι 

nebã fãa sak n lυιιs Sayεll bõn-bεεlã rιιbã wεεnge sõngr tυυm 
taoore.

Burkina Faso koaadb 850 000 wã wυsg fãa kooda ka-bεεl babdã 
zãng pυse. Zagsã rãmb pυtã sõor sen waoog wυsg woto wã seese 
pυ-bεd keer n be, sen yιιd fãa yaa lamdã koob zĩise.

Ka-bεεlã yõod pipi yaa zagsã neb rιlgre. Koodã paoong sen ya 
wυsg bι koaad zak neb sã n tar ligd raab tυυlem pυge, koaadã 
tυgd n koosa ka-bεεl raage wã. D tengã wĩn-poor la a wĩn-po-
rιυtg baobgã, koaadbã kooda ka-bεεl lamdã sεεge n koosde la b 
keesd-a galυ-tense wã ne zĩis nins sen kong kood wυsg paoongã 
pυse (wĩn-goabg baobgã, sυk baobgã, tι kete). Kongrã bab-kãens 
pυse, yaa koob tυυm bugs a taabã n kõt zagsã rãmb ligdi : gυυlgo, 
zeed koobo, bεng koobo, tι kete.

Pagbã tυυmd yaa kaseng wυsg ka-bεεlã koob wεεnge. Koodã 
lebgr wεεnge me b tυυmdã bedmame. Daar fãa, b manegda ka-bεεl 

b zagsã raab yĩnga. Leb n yaa pagbã n zĩnigd koodã lebgr tυυm 
zĩis sen na yιl n paas b paoongo.

Naoor wυsgo, Burkina Faso kooda ka-bεεl sen sekd a nin-buiidã 
zãng rιlgre, warã yυυm sen yãk b toogo. Yaa sιda, a sõmb n waa 
ne bele la mui n keese, bala d pa kood re bι d pa kood tι sekde ye. 
Ki wã, baningã – ka-zeegã la kamaanã koob paasame. Koaadbã 
kood-b-la wυsgo bala zagsã neb sõor paasame. Koodã womb me 
(kood sen paamd εgtaar zugu) me tιrlem paasame.

Koodã womb ket n tõe n yιι sõmb n paas tι koobã yam-dãmb 
sã n toeem la d tυmd ne bõn-bu-tũusdi, birg la kood bεεb tιt 
wυsg n paasde. Ka-bεεlã tõeeme n lebg leebg koodo. La d sõmba 
d maand gũusgu, bala a tυυmdã ligd yaa wυsgo. Pa wakat fãa la 
a tar yõod ye. Sen segd ne maaneg n yιιd yaa d maood n koosd 
ka-bεεlã d sen paamd tι tυυgde wã. Yaa re yĩng la d sen sõmb n 
yiisd ka-bεεlã nana-nana n keesd tens a taabã. D sõmbame me n 
lebgd ka-bεεlã n maand rιιb pagbã sen nong n segle.

Sen na yιl n daade bι n koosd ka-bεεlã, koaadbã bι pagbã non-
game n yõgen b mens lagem-n-tay pυs bι ki bao zĩise n tυmde. 
Kooperatiiv rãmbã laloa belem kιtame tι yεlã yaa veenes marsã. 
Zĩig ning koodã paoong sen tυυgde wã, pagbã bĩngda koodã kee-
bgã sasa sen na yιl n wa paam a yõod sõmb n yιιge. La, zĩis nins 
koodã sen paoogde wã b raada tengã sen dat ka-bεεl ninsã koodã 
ligd sen wat n sig raasã pυse wã wakato.

Lagem-n-tay kãens keer paamda sul wa Afirik Vεrt sõngre (ka-
orengo, kibaya, tι kete.). Ne re fãa, b pãngã ket n paooda hal wυsg 
tυυm-nugã pυge tι b pa tõe nand n dιk weer ning Leta sen yiis a 
meng n bas n kõ-bã zãng ye. Sebrã zιιlem yaa wυsgo, sen paasde 
lagem-n-tayã tõog ligd wεεnge paooda wυsgo. Rendame tι koaadbã 

•
•

tυntυmdbã	sula



�0

la b lagem-n-tayã tõod paam paasg sõmb tι ka-bεεlã raage keesg 
tυυmd maneg n paase. Re, b zιslem tυυm-nugã wεεnge na n yιι 
taok n paas tι b yõod paam koglg n yιιge.

Tυυm-gãnegdmã na n maana bõe n kõ koaadbã ?
Tυυm-gãnegdem a taab n be n sõngd koaadbã. A ye n get ten-
gãongã noosem yelle, sen na yιl n paas koodã wombo. A ye n be 
n get koobã tυυm teed yeele, sen na yιl n sõng koaadbã tι b paam 
tυυm teedo. Tυυm-gãnegdmã sen be « ka-bεεlã » wεεnge wã pa 
na n deeg bãmbã rãmbã zĩis ye. A na n tυma ne-b la a maan tυυm 
sen na sõng koaadbã tι b paam pãng n paas tυυm-nugã pυge. Yaa 
re yĩng la a sen na n sõngd-b tι bĩngde la b koosd ka-bεεlã.

Tυυm-gãnegdmã na n maana tυυm a yoobe :
 Koaadb lagem-n-tay nins sen koosd-b ka-bεεlã na n paamda 

kibay sen yit Leta bι ligd-kõtb nins sen magd tι b na n daa koodã 
nense. B na n paamda raasã mooneg koeese ;
 Raasã mooneg koees na n manesdame n zemsde, tι lagem-n-

tayã tõe n paamd n kõt ka-bεεl waooglem sen paoode, sen na yιl 
tι lagem-n-tayã paamd n keesd b toog raasã baoob wεεnge ;
 Rιιbã wεεnge sõngrã zãab yĩnga, b na n dιkda koaadbã lagem-

n-tay taogsg n tυmde : koodã tõe n daa baobgã pυge bι ? Wãn 
to la sõngrã segd n pυι : kũuni, sigs ligd n koose, « rιιb reeg n 
tυm n lebse », tι kete ;
 Segs na n maandame n tigimd tυυm-noorã tυntυmdb tι b paamd 

n dιkd noy ne taaba : makr wa koaadbã ne lεεbdbã sυk noy rιgsgo, 
bι koaadbã ne ka-bεεlã lεbgdb tυυm sul sυk noy rιgsgo ;
 Ten-kιremsã pυs koaadb lagem-n-tay na n tõogdame n paamd 

teelg n zĩnigde la b zãad ki bao sõmbo. Sul bι lagem-n-tay nins 
sen tigimd-b ki bao bι kood koosg kooperatiiv rãmbã na n paamda 
teelgo ;
 Tυntυmdbã lagem-n-tay tõe n paamda teelg n moond ka-bεεl 

raase, rat n yeel tι n maan segs sen tigimd koaadb lagem-n-tay 
sen ya « ka-bεεl raadba » ne koaadb lagem-n-tay sen ya « ka-bεεl 
koaasdba », bι segs ne lεεbdb sen baood ka-bεεl n da.

Lεεbdbã tυυmd yaa bedr koaadbã ne rιtbã sυka. B yõgenda raagã 
yεla. Lεεbdb bugs-kasens sen be yaa a yiibu : sen leebd-b b mens 
yĩngã ne tυυm noy sen ya-b lεεbdbã.

Sen leebd-b b mens yĩngã la nebã mi n yιιda. Yaa neb nins fãa 
sen daad la b koosd ka-bεεlã. La b sυkã, b bugsã ya wυsgo : leeb-
bãoones sen daad-b ka-bεεlã tense wã, leeb-rãmb sen ya-b sιsals 
n be ten-kιremsã, leeb-bεd rãmb sen be-b galυ-tense wã, n paas 
koos-bãoonesã rãmba. Wakat ninga, leeb-kãensã rãmb fãa tυυmã 
yekda taab leeb-kaseng a ye nenge galυ-tenge wã. Nin-kãng soab 
kõta neb a taabã tõog tι b raad ka-bεεlã n kõt-a. Leeb-bεdbεd 
rãmb keer tυmda ten-yagsã pυse me. 

Sen leebd-b b mens yĩngã tigimda taab lagem-n-tay pυse. Bao-
bgã lagem-n-tay tigimda leeb-rãmb nins sen ya-b sιsals n be ten-
kιremsã pυse wã n sõngd-b tι b yidg b zu-loees ne kãdengã tυυm 
noor rãmba. Leeb-bεdã rãmb ne galυ-tense koaasdbã tigimda 
taab sendika rãmb pυse. Sendika kãens n deegd b zĩis n get yes 
tι zemsã tυυma.

Leeb-bãoonesã rãmb yõgneg paoodame.

Tυυm-gãnegdmã na n maana bõe lεεbdbã yĩnga ?
Tυυm-gãnegdmã na n maana tυυm a nu :
 Leta bι tυυm noy nins sen teend-b ne ligdã sã n wa rat n da 

kood nin-buiidã nenge bι n yiis kood raab mooneg koees n 
da kood Burkina Faso bι ten-yagsã pυse, a na n taasa lεεbdbã 
kiba-kãnga ;

	 N	kõ	lεεbdbã	lagem-n-tay	pãng	n	paase•

 A na n karma lεεbdbã ligd la laog zãab wεεnge, n paas tιrlem 
yel-wilgds zug ne baobgã pυg raag mooneg koεεg leokre ;
 A na wilga lεεbdbã tι b bãng rιιbã wεεnge sõngr sen pυι n gãneg 

to-to ninga ;
 A na n wilga lεεbdbã tι b bãng baobgã pυge leebg maaneg no-

tũuds la a zu-loeese ;
 A na n teela ka-bεεlã raas mooneg tυυmd n kõ-a pãnga, la 

tυυm-kãnga a na n maan-a-la ne lεεbdbã.

Nand tι ka-bεεlã sak rιιbo, rιlla b reng n paam lebgre, seglgo. 
Lebgr nens a naas n be n bak ne taaba :
– zak pυg lebgre : pagbã lebgda ka-bεεlã zagsã pυse ;
– nus tυntυmdb lebgre : mansĩn-wεrdba, rã-kõagdba, rι-segen-

dba, tυυm-no-bãoones rãmb n lebgd ka-bεεlã. Bãmb koosda b 
tυυmdã ;

– tυυm-no-bi mansĩn-dãmb lebgre. Yaa tυυm-no-bãoones la 
bedrem sen zems n lebgd ka-bεεlã n yiisd rι-sãamse. Lebgrã 
sag-kãng paamda pãng tυυll wυsg n dabda ;

– tυυm-no-kasens mansĩn-bεd lebgre : Sen yιιd fãa yaa Garã Mule 
di Burkina sen lebgd kamaanã tι kõt zom-bãaneg la zom-pãrgã, 
n paas rũmsã rιιb maandb la rã-kõagdbã.
Ka-bεεlã waooglem sen yιιd fãa lebgr yaa zagsã pυs bι nus 

tυntυmdbã nenge la maan-
da.

Pagbã tυυmd yaa kaseng 
wυsg koodã lebgr wεεnge. 
Rãamã kõgb wεεnge, galυ-
tengã pυg rãmb pυιι tυυmã 
tι kayã maandb be be, tι 
rãamã kõgdb be be tι rã-
koaasdbã sen tar rã-ro-bi 
wã be be. Lebgrã yaa zu-
loεεg sen bedem wυsgo. A 
sã n yiisd rι-sãams tι b ligdã 

	 N	teel	koodã	lεbgdb	sul	tι	b	
	 paam	pãng	n	paase

pa toe wυsg tι zagsã rãmb me yam ke-b sõma, a sõngdame tι ka-
bεεl sen yit kεεng n keed d tenge wã wa mui wã wooge.

La lεbgdbã segda yel-toodo :
– koodã paoong pãng pa a yembr wakat fãa ye, naoor wυsg me 

koodã sõmblem pa maneg n ya wυsg ye. Tυυm noy sen lebgd-b 
koodã togame n tõe n da koodã n bal n bĩngi. Re ligd waoogame, 
tι yaa modgr tι b paam ligd-ma sen tagem n tυmde ;

– manesem-paal la tυυm te-paal sen zemsd sõmb ne d tengã 
ka-bεεl lebgr la b bĩngr beeme, la kibar sen wilgd tι yel-kãens 
beeme wã pa wakat fãa la tõe n paam ye ;

– tυυm te-sõma wã ligd yaa toog naoor wυsgo, tι tυυm noy nins 
sen kõt-b samã me pa sakd n kõt b raabã ligd nana-nana ye ;

– koodã lεbgdb pa paamd kibay sõmb sen keed lebgrã no-tũuds 
wεεnge ye, sen paasde b sen koosd baobgã pυg raage pa waoog 
ye.
Yaoolem yυυmã pυge, kood lebgr sul-paal n paam zĩnigri. La 

tυυm-nugã yõgneg nan ket n paoodame.

Tυυm-gãnegdmã na n maana bõe n kõ koodã lεbgdba ?
Tυυm-gãnegdmã na n maana tυυm a yopoe :
 A na n maana vaees-n-bãngr rãamã tυυm-nug wεεnge. Tυυm-

nug kãng sen tõog n maan tι sõmbe wã, d tõe n dιka re n tυm tι 
ka-bεεlã lebgr sen tũud ne nus tυntυmdbã tυυmdã paam pãng 
n paase ;
 A na n kõta koodã lεbgdb kibay n sõngd-b tι b paamd n tυgd 

n koosd baobgã pυg raase : makre, yaa so-bυs la d sõmb n tũ n 
yiis kood n keng kεεnga ;
 A na n gũusdame n gete rιbdã b sen lebgd n keesd Iyemoa 

(UEMOA) soolmã pυge wã sã n tũuda soay sõmbo ;
 A na n sõnga sagendb tι b zĩnig b tυυm noy b mens yĩnga, la a 

kõ-b kaorengo. Sagendb kãens tυυmd na n yιι tυυm-no-bi wã la 
bedrem sen zems-b rãmbã saoglg la teelg b ligdã zãab la koosgã 
wεεnge Burkina Faso ka la ten-yagsã pυse ;
 A na n gesa sen tõe n maaneg tι koodã lεbgdb paamd SONAZεS 

ro-bεdã n yaood n dιkd n tυmde. Re yaa sen na yιl tι b paamd 
n bĩngd ka-bεεlã zĩ-sõmse nana-nana ;
 A na n sõnga tυυm bul-nangdbã (ãnterperneer rãmbã) tι b 

paam n gãneg tυmd-n-taar nao ne burkinabε rãmb bι kεεng 
neb nins sen dat-b n zĩnig tυυm noyã. Tυmd-n-taar nao-kãens 
sõmbame n ges tι koodã lebgr tυυm minim, a teed paoong la 
sen ketã fãa yι nana ;
 A na n sõngame tι koodã lebgr tυυm piuugr ligd-tεεndg paame. 

Ligd-kãng na n sõngame tι koodã rιtb sen be Burkina Faso la 
ten-yagsã pυse wã bãng la b peg d tengã sen lebgd rιbd ninsã.

Burkina Faso nin-buiidã zãng yaa rι-rιtba. Burkina Faso rι-rιtbã 
zãng me rιta ka-bεεla. Rend b yaa tυntυmdb sen tar yõod wυsg 
ka-bεεlã tυυm-nug wεεnge. Yυυmd pυge ned kam fãa rιta sen zem 
kιlo 200. Ka-bεεlã raab yaa zu-loe-kaseng zagsã rãmb yĩnga.

Ten-kιremse wã ned kam fãa kooda a ka-bεεl n dιte. Burkina 
Faso babd keer pυse (wĩn-goabg la sayεll nugã) kood kãens pa sekd 
wakat fãa ye. Re kιtame tι zagsã rãmb tog n daad raage n lekd b 
rιιbo. Yυυmdã sã n yaa yooko, koaadbã tog n daa ka-bεεlã wυsgo, 
tι bãmb mensã sen yaool n ko wã b pa paam bũmb sen waoog 
ye. Yaa wakat kãng me la koodã ligd rυυda. Galυ-tense wã zagsã 
rãmb tog n daa ka-bεεl nins b sen dιtã zãnga. 

Zu-loεεg a to me sen be yaa koodã sõmblem. Wakat ninga, 
koaadbã bι lεεbdbã pa ningd ka-bεεl bal yondã pυse ye : bĩisri, 
kuga, b sen boond tι « sagdã » me bee be. Yaa re n so tι tιrlem 
yel-wilgdsã yãgsg segda.

Rι-rιtbã wυsg wenemsda b nens n togend mui wã n yιιda, bala 
a seglg yaa nana, a leb n bιta tao n yιιda. Pagb nins sen leebd-bã 
la sen tυυmd-b kiuug tυυmã pa tar vιυυg wυsg n segende ye. Yaa 
re yĩng la nebã sen minim n dιt rιbd ninsã sen toeemdã. Tõnd 
tengã kooda mui, la pa sekd ye. Rend a sõmb n daa kεεng n keese, 
tι re me ligd yaool n ya toogo. 

Yaa re yĩng la d sen tog n lebg d rog-n-mik ka-bεεlã. D sõmba 
d yiisd rι-sãams wυsg sen yaa yaoolem zamaanã rιbd la zemsd 
ne galυ-tensã pagb seglg sõmbo : makr wa « mableri » wã basι 
(kamaana, bele la mui sen kalem taaba) bι kui wã sen zoe n seglã. 

	 N	ges	tι	rι-rιtbã	lagem-n-tay	
	 paam	pãng	n	paase

La sõmbame me tι rι-rιtbã makd rι-kãens n gete la b sakd n dιt-ba. 
Rι-rιtbã sã n daad rιιb sen maan ne d tengã ka-bεεla b sõngda ne 
tengã yidgri. 

Sul n be n sõngd rι-rιtbã la b yãasd ne rι-rιtbã yelle, sã n mikame 
tι b tara zu-loεεga. La sul-kãens tõogã paoodame. Sã n sõng tι 
sul-kãens paam pãng n paase, b na n tõogame n kogl zagsã rãmb 
nafr yεl sõmb n yιιge. 

Sul-kãens me tõeeme n maan yam nekr tυυm wυsg n sõng tι d 
sen dιt d tengã rιbdã pãng paase.

Tυυm-gãnegdmã na n maana bõe n kõ rι-rιtbã ?
Tυυm-gãnegdmã na n maana tυυm a naase :
 A na n maoome tι nebã bãng sen be laloa ning sen get-a wags-

taabã la rιιbã yellã pυge. Laloa kãng gomda rι-rιtbã yel-segdι 
paoong yelle. A na n sõngame me tι laloa wã paam tũubu ;
 A na n sõnga rι-rιtbã lagem-n-tay tι b tõog n maan kibay kιsg 

tυυm wυsg n paas la b kogl rι-rιtbã sõmb n yιιge ;
 A na n sõngame tι rι-rιtbã lagem-n-tay sen be Iyemoa tensã 

toay-toay pυse wã paamd n segd taab la a sõng tι sul-kaseng 
zĩnig baobgã yĩng n tυmd n kogend rι-rιtbã tensã ne taab tods 
poore ;
 A na n kõta rι-rιtbã kibay sen gomd tιrlem yel-wilgds yelle, sen 

na yιl n kogl rι-rιtbã la a kogl koodã lεbgdb ne lεεbdb nins sen 
ya-b tιrsã.

Ka-bεεlã sen dιkd weer ning tengã koob tυυm wεεnge wã kιtame 
tι koaadbã sõmbame n tõe n paamd n yiisd b koodã sõmb-sõmb 
n koosde. Raagã sã n kend sõma koodã ligd yãsa zĩ-yend n yιιda. 
Re sõmba ne koaadbã la sõmb ne rιtbã me. Yaoolem yυυm 20 wã 
pυge, Burkina Faso nin-buiidã sõor yιlmame la koaadbã tõogame 
n ko n paam n paas n dιlg-ba.

Koaadbã ket n tõeeme n paas koobã pãng la koodã womb pãnga. 
La wakat kãng me, b tõeeme n paam tι sãag tι koodã ligd sigi. 
Koodã ligd sã n sig wυsgo, koaadbã paoongo, n paas ka-bεεlã 
tυυm-nug tυntυmdb a taabã me paoong yaa bilf wυsgo. Yaa re 
yĩng la sen sõmb tι raagã la koobã yam dãmb lagem n paam 
manesgã.

Sen na yιl n yalg raagã tι sõng ne koobã tυυm yidgri, manesem 
a yiib n be :
– yaa d mao n yiis ka-bεεl wυsg Burkina Faso tenge wã n tι koos 

ten-yagsã pυse ;
– yaa d mao n koos ka-bεεl wυsg Burkina Faso pυge wã. Yιl n 

paam re, d sõmba d mao tι rι-rιtbã paamd rιbd sen lebg tι tat b 
raab sõmbo, tι b yamã ke-b n yιιd rιtb nins sen yit kεεng n wate 
wã.
Burkina Faso nin-buiidã sõor sen paasd neng ningã, sen yιιd 

fãa galυ-tensã pυse wã, kιtame tι d tõe n paas tengã ka-bεεl ratem 
pãnga. Re yιta bũmb sen na n sõng koaadbã, lεεbdbã, koos-bãoo-
nesã rãmba, tι kete.

Sen pa koobã bal la d tog n paasã, sen yaa tυυmdã wil fãa n 

	 N	ges	tι	tυntυmdbã	naag	taab	
	 ka-bεεlã	tυυm-nug	wil	tõkr	sull	pυge

sõmb n paam manegrã, sen sιng koaadã nenge n tι tãag rι-rιtã 
nenge, re kιtame tι b rιk taogsg n tigim Burkina Faso tυntυmdbã 
zãng ka-bεεl la bεng tυυm-nug wil tõkr sull pυge (Seyisebe). Sul 
nins fãa sen be-b tυυmdã pυge wã paamda taab be n sõsd n makd 
b tυυm-nugã zu-loees zãng yiidgu.

Ka-bεεl la bεng tυυm-nugã wil tõkr sullã zĩniga yυυmd 2003 
soab pυge seoog kiuug rasem 13 daar Bobozυlaso. Yaa koaadbã, 
lεεbdbã, toandbã, koodã lεbgdb la tυmd-m-menge tυυm noyã 
rãmba (birg la koob tυυm te-koaasdba) n zĩnig-a.

———— Seyisebe wã tυlsem
A tυlsem yaa a sõng tι ka-bεεl la bεng tυυm-nusã paam n yidgi. A 
tigimda tυυm-mitbã tι b sõsd ne taab tυυm-nugã zu-loees zut n 
baood b tιto. Seyisebe wã kõt-b-la kibay la a wilgd tυυm sen sõmb 
n maan tι yεl nins sen gιdgd tυυm-nugã yidgrã yi sυka. A tυυmdã 
yaa bedr wυsg ka-bεεlã tυυm-gãnegdem kenesg wεεnge.

Seyisebe na n maana bõe takι ? :
 a wĩnigda sore. Rat n yeel t’a na n wilgda tυυm-gãnegdmã 

kenesg yell geosg sull soay nins sen tõe n sõng n teel tυυm-
nugã. Leb n yaa ye n yãgsd tυυm nins sen na n paam-b ligd n 
tõog n yι tυυm-gãnegdmã pυge ;
 a kõta kibaya. Rat n yeel t’a sõmbame n kõt tυυm-nugã tυntυmdb 

la b lagem-n-tay kibayã zãnga, sen na yιl n sõng tι b tõog n tυm 
sõmb n yιιg la b tõog n dees tυυmã n dogl b mens n yιιge ;
 a yõgendame. Rat n yeel t’a na n yõgenda sõasga, yã-taaba, 

koaadbã ne tυυm-nugã tυntυmdb a taabã sυka. A na n yõgenda 
sõasg me tυυm-noyã tυntυmdb ne Leta sυk tι b get ka-bεεlã 
tυυmd la a yidgr yam-dãmb yelle. A teenda koaadbã lagem-n-

tay b tõk-n-taar ne sul a taab wεεnge, wala ligdã rot sen ya bãnk 
rãmbã la ligd tυυm noy nins sen be ten-kιremse wã. Sen baasde, a 
sõsda ne mui wã tυυm-nug wil tõkr sullã (Seyiyεεr) ;
 a magdame la a rιgsd noy sen keed ne sull ning sen get-a ka-bεεlã 

tυυm-gãnegdem zãab yellã tυυm zãng fãa wεεnge : tυυmã maaneg 
sor gãnegr la b ligd yelle (b sen boond tι devi porgarmã), ligdã sεb 
la laogã zãab pυg-n-gεsg yelle, tυυm-gãnegdmã pυge tυυm pυg-n-
gεsg yelle, tι kete. Leb n yaa Seyisebe n dιkd tυυm nins sen maanã 
fãa n wilg tυυm-gãnegdmã kenesg yell geosg sulli.

———— Ãnd n tõe n yι Seyisebe wã neda ?
Yaa nus tυυm rãmb nins fãa sen tar-b tυυm ka-bεεlã tυυm-nug wεεnge 
la b yõgneg b mens n be tυυm sul pυse : koaadb lagem-n-taya, lεεbdb 
lagem-n-taya (sen daad-b kεεng n keesd tenge wã, leeb-bεd rãmb la 
leeb-bãoonese), koodã lεbgdb lagem-n-taya, toandbã lagem-n-tay ne 
tυmd-m-menge tυυm noyã.

———— Seyisebe wã sula
Tigs-kasengã. Tigs-kaseng n get Seyisebe zãab yelle. Ye n dιgsd 
no-bεdã, sen tar-b pãngã. Nin-tũusdi 50 sul b sen boond tι « kolεεs 
elεgtoro » rãmb sen yãgse, n be tigs-kasengã pυge. « Kolεεs elεgtorall » 
fãa tũuda ne tυntυmdb buk a ye. Makre, koaadbã lagem-n-tay tigimda 
taab n tũus neb nins sen na n zĩnd bãmb yυυr yĩng tigs-kasengã 
pυge.

Marsã noorã, kolεεs elεgtorall rãmb a nu n be, yaa :
– koaadbã kolεεs elεgtoralle. Bãmb sõorã n yιιd ne neb 30 ;
– lεεbdbã kolεεs elεgtorall n pυgd ne neb a 7 ;
– toandbã kolεεs elεgtorall tara neb a 5 ;

– koodã lεbgdb kolεεs elεgtorall tara neb a 5 ;
– tυmd-m-menge tυυm noyã (koob tιt la a tυυm te-koaasdba) 

kolεεs elεgtorall tara neb a 3.
Yaa tigs-kasengã n wilgd ned ning sen tõe n yι-a Seyisebe wã 

neda. Ye n wilgd Seyisebe wã neng toglg zĩis la a tυυm-kasense.

Seyisebe tυυmã kenesg sulli. Tigs-kasengã zĩnigda tυυm kenesg 
sull ne neb 15. Tυυmã kenesg sull pυge koaadbã tara neb a 7, tι 
kolεεs elεgtoro rãmb a naasã sen ketã tar neb a yiibyiibu.

Tυυmã kenesg sull geta tigs-kasengã noy tũub yell la a zãad 
Seyisebe wã. A tũusda neb a 5 tι bãmb zĩnig tυυm pυg-n-gεsg 
sulli.

Tυυmã pυg-n-gεsg sulli. A pυgdame n get Seyisebe yεlã tυυmã 
kenesg sull tigsis a yiib sυka. B yetame t’a zãada Seyisebe « daar 
buud fãa yεla ». Tυυmã pυg-n-gεsg sull ne lagem-n-tay a taab sen 
boond tι biru wã yaa bũmb a ye.

Vaees-n-bãngr sulli. Tigs-kasengã kolεεs elεgtorall fãa yãkda a 
ned a ye t’a zĩnd vaees-n-bãngrã sull pυge. Sul-kãng tυυmd yaa 
a vaees n bãnge  :
– ka-bεεlã la bεngã tιrlem sen ya a soaba ;
– koobã tιt la a tυυm teed tιrlem sen ya a soaba.

Sul-kãng tυυmd a to me yaa Seyisebe wã ligdã zãab la a ligdã 
sεb zãab sen ya to vaees-n-bãngre.

Tυυm maaneg sul-gεtga. Tυυmã maaneg sul-gεtg tυmda noyã 
sen gãnegã tυυmã kenesg sull maasme. Ye la Seyisebe wã sul-lεt 

belem sen ka saabo. Tυntυmd b sen yaoode, sekletεεr εgzekitif, 
la tυυmã kenesg sull rιkd t’a zãad tυυmã maaneg sul-gεtga.

Sul sen be babdã pυse : ka-bεεl la bεng tυntυmdb sul sen be 
babdã pυse (Seyiyεrse). Sen na yιl tι Seyisebe wã yυυr bõeeg 
(piuugi) sõmb la sõng tι ka-bεεlã tυυm-gãnegdem maaneg yι faaga, 
tigs-kasengã yãka yam n zĩnig sul babdã pυse. Re wã yĩnga, yυυmd 
2005 soabã pυge tυυm-nugã tυntυmdb sul 13 n paam zĩnigr babdã 
pυse. Koees wilgr tigsis n deng n maan babg fãa pυge, tι yã-taab 
maan porvens rãmbã pυs tι sul-kãens yaool n zĩnigi. Babg sull fãa 
(Seyiyεrse) tara tigs-kaseng neb sõor sen pa tõe n zυυg 25. Nin-
kãens yaa tυntυmdbã lagem-n-tay bugs toay-toay neba (koaadba, 
toandba, lεεbdba, rι-lεbgdba, tυmd-m-menge tυυm noya). Tigs-
kasengã zĩniga neb a nu ne b nin-lεtb a nu biru. Babgã delege zĩig 
yaa babgã tυυm-kenesd a ye sen be Seyisebe wã pυge la b kõta. 
Woto sõngdame tι Seyiyεrse wã ne Seyisebe wã tõkr ne taab yι 
sõmbo.

Ãnd	n	kenesd	ka-bεεlã	tυυm-
gãnegdem	?

Ka-bεεlã tυυm-gãnegdem (ki, baninga/ka-zeega, kamaana) yaa 
goofneerã sen gãneg Burkina Faso tengã koobã politik kenesg 
manesem a ye. Burkina Faso ka-bεεlã la bεngã tυυm-nus wil tõkr 
sullã n yaa tυυm-gãnegdmã kenesg yõgneg sul-mengre. Sen be 
yõgen-kãng pυge wã yaa :
– sull ning sen get-a tυυmã kenesg yellã : yaa sul-kãng n kõt Seyi-

sebe noor t’a yaool n tυm tυυm nins a sen yãgs n dat n tυm n 
pids ka-bεεlã tυυm-gãnegdem sen wilgã. A tυmda ministεεr 
ning sen get-a koobã yellã zug maasme ;

– tυυm noor ning sen get-a koobã noy gãnegr yõgneg yelle (εspese-
Peyεsa) : yaa tυυm noor b sen zĩnig ministεεr ning sen get-a 
koobã yellã sεεge. A getame n sõngde tι Seyisebe la tυυm-gãne-
gdmã zãab sull tũud noy nins fãa sen dιgs n dat tι sull ning sen 
get-a tυυmã kenesg yellã tõog n tυm ka-bεεlã tυυm-gãnegdem 
sen wilgã sõmbo ;

– ka-bεεl la bεng tυυm nus wil tõkr tυntυmdb sull sen be Burkina 
Faso : sul-kãng tυυm-mengr a ye yaa tυυm nins tυυm-nugã 
tυntυmdb sen sõmb n tυm n pids ka-bεεlã tυυm-gãnegdem sen 
wilgã yãgsgo. A wilgda sull ning sen get-a tυυmã kenesg yellã 
tυυm nins a sen yãgsã tι ye kõ noor tι tõog n tυme. Sen na n 
baase, Seyisebe getame tι tυυm-gãnegdmã tυme ;

– tυυm-gãnegdmã zãab sulli : yaa tυυm-mitb sull sen sõngd Seyi-
sebe wã t’a tõog n tυm tυυm nins a sen wilg sull ning sen get-a 
tυυmã kenesg yellã.

••••
•

Tυυm-gãnegdmã	maaneg	ligd	
paamda	wãn	to	?

Tυυm-gãnegdmã tυυm yell yaa ka-bεεl la bεng tυυm-nus wil tõkr 
tυntυmdbã sull n gete. A paamda tõog toay-toay n tυmde :
– sullã meng tõogo : sullã pυg kõom yaood la a nebã ligd lobre, 

ka-bεεlã leebg ligd-yaoods reesgo, tυυm sen maand n deesd 
ligdi ;

– leta wã sen mag ligd ning n gãneg n na n teel ka-bεεlã tυυm 
yidgri ;

– tυυm noy sen sõngd-b ne ligd 
teelgo.

Pipi yυυm a nu wã yĩnga, tυυm-
gãnegdmã maaneg ligd sõor yaa 
Sefa wã ligd milyaar a naas la 
milyõ kobs-naase (4 400 000 000). 
Ligd-kãng rιkda ligd nins sen 
sõmb n yiis n tυm tυυmã, n paas 
pυg-n-gεsgã la magbã ne tυυm-
gãnegdmã zãab sull tυυm ligdi.

•••• •
•



56

Sor	bãng	n	tũ	sebre	:	maanda	wãn	n	
paam	tυυm-gãnegdmã	sen	yals	t’a	
na	n	maana	tυυm	ninsã	?

Babg fãa tigs-kaseng sen maan sεk n n zĩnig Seyiyεrse wã gesa 
tυυm-gãnegdmã sυk n yãk tυυm-mengr nins a sen na n maanã. 
Bilf-bilfã tυυmã na n paamda maaneg tι Seyiyεrse rãmbã tυυmd 
Seyisebe wã wεεnge ke pãng n paase, sen na yιl tι lagem-n-tayã 
bugs la tυntυmdbã bugs fãa tõog n paam tυυmã sen gãnegã 
yõodo.

Sen na yιl n bãng tυυm-gãnegdmã sen maand bũmb ning yãmb 
baobge wã, bι y sã n dat tι tυυm-kãngã bι tυυm-kãngã maan y ba-
bge, y tõeeme n tι sok Seyiyεrse n paam venegre. Seyiyεrse belmã 
yõod yaa a yι loaleng tυυm-gãnegdmã rãmb sen be na-tenge wã ne 
tυntυmdbã sen be tense wã babdã pυsã sυka. Bι y ra zoe rabeem 
ne b penegr ye. Ra yaees-y ne peneg-b n sogs y sen dat n bãnge, 
n taas-b y zu-loees ye. B bee yãmb leokr la y sõngr yĩnga.

Ad tυυm noy nins sen be-b babdã pυse n get koobo, koom ne 
a pυge bõn-vυιιs yellã adεrεs rãmba, bala yaa be la y tõe n seg y 
babgã Seyiyεrse biru neba :

Babgo Adεrse

1 Kaskaade telfõnde : 20 91 01 41-92 – fags : 20 91 03 54

2 Sãntre telfõnde : 50 31 82 76 – fags : 50 31 82 76

3 Sãntr-Wεs telfõnde : 50 44 00 38 – 50 44 07 53 – fags : 50 44 09 14
kurιyεl : drhco@fasonet.bf

••••••
•

4 Siid-Wεs telfõnde : 20 90 50 74 – 20 90 51 34 – fags : 20 90 51 34
kurιyεl : hso@fasonet.bf

5 Palato sãntral telfõnde : 50 30 97 17 – fags : 50 30 97 17
kurιyεl : direpla@fasonet.bf

6 Hobase telfõnde : 20 97 11 48 – fags : 20 97 18 23
kurιyεl : haubas@fasonet.bf

7 Noore telfõnde : 40 55 01 70 – fags : 40 55 02 32

8 Muhũn telfõnde : 20 52 02 29 – fags : 20 52 02 29
kurιyεl : boumouh@onatel.bf

9 εste telfõnde : 20 77 01 36 – fags : 20 77 00 46

10 Sãntr-εste telfõnde : 40 71 01 68 – fags : 40 71 01 68
kurιyεl : drhce@fasonet.bf

11 Sãntr-Noore telfõnde : 40 45 31 03 – fags : 40 45 31 03
kurιyεl : drhcn@yahoo.fr

12 Sahεl telfõnde : 40 46 02 29 – fags : 40 46 02 29

13 Sãntr-Siid telfõnde : 50 40 00 59 – fags : 50 40 00 59
kurιyεl : censud@fasonet.bf

Y leb n tõeeme n tõk Seyisebe adεrεs kãngã zĩige :
C.I.C.-B.

11 B.P. 1837 C.M.S. Ouagadougou 11
Telfõnd-fags : 50 34 06 34
Kurιyεl : cicb@fasonet.bf

Bι y tõk ka-bεεlã tυυm-gãnegdem zãab sull sen be yãmb sõngr 
yĩngã me adεrεs kãngã zĩige :

Cellule de gestion du plan d’actions sur les céréales
11 B.P. 1837 C.M.S. Ouagadougou 11

Telfõnd : 50 34 49 89 Fags : 50 34 49 90
Kurιyεl : cg.pac@statistika.net

•
•

	 Tυυm-gãnegdmã	gom-biis	lυr-bila

Tυntυmdba : yaa yυυr ning b sen kõt nus tυυm dãmb nins sen be-b tυυm-nug 

pυge, bι koob yidgr tυυme, bι babg yidgr tυυme. B boond-b lame me tι tυυm-

nug neba : koaadba, kood lεbgdba, lεεbdba, tι kete.

Kιren-tãab sõngre : b sen boond woto wã yaa rιιb wεεnge sõngr sen pa yit nasaar 

tens n yit Burkina Faso bι sayεl babg ning kood paoong sen tυυge, tι sõng-kãng 

na n dιlg nin-buiid sen be babg kood paoong sen paoog bι sen pa tar tõog n 

na n da raage.

Ko-n-dιga : zakã rãmb wenegd n dιι ka-bεεl nins b sen ko n paamã.

Sedeyao : yaa Afirik wĩn-poor tens sull sen get b arzegs zãab yelle. Babgã tens 

15 n be a pυge. A tara doand tυυm laogeng sen gãneg kεεng yao-yεng tυυm 

naoore.

Sιls : yaa sayεl tens laogeng sull sen maood a na tõog warã.Sayεl tens a wae n be 

a pυge n maood b na tõog zĩ-kυιιrã la b paas rιιbã belem pãnga.

Yiis n koos kεεnga : yaa kood d sen koosd ten-zenga, d tengã poore.

Maan-m-yam wags-taaba : laog zãab na-kendr sã n bee tι tυntυmdbã so b mens 

n kood la b koosd noor ning b sen date, tι ned ba a ye pa tõe n paam leta sõngr 

t’a to pa paame, d yetame tι yaa maan-m-yam wags-taaba. La re buud sã n bee, 

b yetame tι wags-taabã pa tũud so-tιrg ye.

Raaga : yaa zĩig ning d sen tõe n koos bι d yiis kood n keese.

Ekowap : yaa koobã teelg yam ning Sedeyao sen yãk yυυmd 2005 soab pυge 

yυυm-vekr kiuug sasa n na n tũ wã.

Babg pυge tõk-n-taare : yaa leebg nins babg a ye ten-yags sen maand ne taab 

sυkã.

Ka-bεεl tυυm-nugu : a tigimda tυntυmdb bι neb nins fãa sen tar-b tυυmd n 

maand ka-bεεlã bυdb wakat n zek n tãag b rιιb wakato. Sen be-b tυυmdã zugã 

beeme, wala koaadbã, koodã lεbgdba, lεεbdbã, tι sen yegd-b tυυmdã bee, wala 

bãnk rãmbã.

Ligd-ma : b sen boond tι ligd-ma wã yaa ligd ning sen be-a koaadb lagem-n-taar bι 

ki baoor koglge n na n da ka-bεεl ning tengã bι lagem-n-taarã neb sen datã.

Ra-n-keesga : yaa bũmb b sen da kεεng n tall n wa ne tenge wã. Tõeeme n yaa 

ten-yake la ra yã.

Sυk neda : tυntυmdb nins sen be-b koaadbã ne rι-rιtbã sυk n tυmde wã la b 

boond tι sυk neba.

Koob tιιm : yaa bũmb d sen dιkd n ning d koobe, makr wala birg bι tιpg tιto.

Tυntυmdb lagem-n-taare : yaa sull tυntυmdb sen zĩnigi, wala koaadb bι lεεbdb 

sulli. A tõeeme n kõ a nebã sõngr bι a led b zĩige n ges sen nafd-b koglg yelle. 

A tõe n tυma babg yĩng bι ten-tõrã yĩnga.

PAM : yaa ãndũni rιιb yell geosg tυυm naoore. A tυmda Nasõ Zini maasme. 

Keng-wensã sasa a geta rιιbã wεεnge sõngr yell bεka.

P.A.U. : yaa Iyemoa yam-yãkr koobã wεεnge. A yãka yam-kãng yυυmd 2001 

soabã pυge.

Kood belem : yaa koodã sen keeb n paamã tι b yãk bõn-nins sen ke keedbã poorã 

ne ka-buudã sen sõmb n bĩng veer seoog yĩngã. Rend yaa kood ning sen tõe 

n dι wã.

Kood womb pãnga : yaa ka-bεεl waooglem ning d sen paamd εgtaar zugã.

Sonazεs : yaa ten-soog tυυm noor ning sen get-a rιιbã na sek mag n gιbl n bĩng 

yellã. A tυmda Leta maasme. A tυυmd yaa a bao ten-tõrã rιlgr kood n beool n 

bĩngi, n zã sõmb la a wa yiis n kõ kengr sen wat n ke rιιbã wεεnge wakato.

Iyemoa : yaa Afirik wĩn-poor tens laogeng sen get b laog la b ligd yεla. Tens a 

nii wã sen dιt-b sefa wã ligdã n be a pυge. A zĩniga doand tυυm noy laogengo. 

Rat n yeel tι koodã yita tense wã n keed b taabe faag-faaga, tι koglg be babgã 

soog todse.

Babg kood paoong sen paooge : yaa babg kood paoong sen pa sekd nin-buiid 

nins sen vι-b babgã pυge wã rιlgre.

Babg kood paoong sen tυυge : yaa babg ning kood paoong sen tυυg n yιιd nin-

buiid nins sen vι-b babgã pυge wã rιlgre.

M	meng	raab	gυlsem



Ka-bεεlã tυυm-gãnegdem maand yaa : 




